
Empat tidak mengaku salah
pertuduhan laku khianat

SIBU: Dua buruh binaan,
seorang pengawal keselamatan
danseorang pekebunsawityang
ditahan kerana bertindak me-
rosakkan sebuah Perodua Axia
di Jalan Ling Kai Cheng dalam
kejadian yang tular di media
sosial baru-baru ini, mengaku
tidak bersalah di Mahkamah
Majistret Sibu, semalam.
Keempat-empat tertuduh
yang berumur antara 26 hingga
35tahun, terdahuludidakwaatas
pertuduhanmelakukan khianat

dengan niat menyebabkan.

kerugiankepadasebuahsyarikat
pengangkutandenganbertindak
memecahkan cermin hadapan
dan belakang kereta dengan
menggunakan batu sehingga
menyebabkan kerugian lebih
kurang RM11,300.

Mereka didakwa bersama
melakukan kesalahan itu di
persimpangan lampu isyarat
Jalan Ling Kai Cheng pada
3 November 2026, jam lebih
kurang 12 tengah hari.

Mereka didakwa mengikut

Seksyen 425 Kanun Keseksaan
yang memperuntukkan huku-
man penjarasehinggalimatahun
atau denda atau kedua-duanya
sekali, jika sabit kesalahan.

Majistret Romario Jonoi
kemudian membenarkan kes-
emuatertuduhdibebaskanmas-
ing-masing dengan ikat jamin
RM3,000bersertaduapenjamin
tempatan, selain menetapkan
14 Januari 2027 sebagai tarikh
pengurusan kes,

Pendakwaan kes dikenda-
likan Pegawai Pendakwa ASP
Sokolinkam Changgan, semen-
tara kesemua tertuduh diwakili
peguam bela Raphael Ling.

Berdasarkankenyattanmedia
sebelum ini, pihak polis telah
menerima satu laporan pada
3 November 2026, jam lebih
kurang 7 malam berhubung
satu kejadian melibatkan se-
kumpulanlelakiyangdipercayai
bertindak merosakkan sebuah
kenderaan jenis Perodua Axia,
di mana kejadian tersebut turut
tular di media sosial Facebook.





